
Mattiu 1




Ale len nahsabati tomalevtes siElisapet, aGot esavat
anel Kapriel vi Nasaret, navile sua a Kalili han bisor
mal navensus sua, nahasan aMeri. lkad avan sua len

nahamar siTevit, nahasan aJosef, ale galaru arukel
gati ke arilah.




Beti anel ikel maii ke, “Sagematahw
Meri, aGot ehahavur han gaiug tia,
eputsan gaiug. Asike idareh gaiug
dereh getian, ale gipas anatum
uluman sua, gerin nahes Yesu

lan. Gai dereh tiyalyal balai,

lekisi han anatun aGot a

mahat buni, ale Nasub aGot

dereh tigol tilav namilen aTevit
ateman ta sutuali tovi kin. Napasusan
siJakop dereh litoh pipihabalan vi
sutual; nanonan han ebuer.”




Ris aMeri tokel mai anel ke,
“Imabe”? Avan ideh sabar nibegw
sal!” Anel isor vari ke, “ANunun
aGot dereh tegam len gaiug,
nadanan siGot a mahat buni
tikabut gol gaiug hum
namol. Husur enan
ategai gabipasi,
dereh tevi siGot,
ale lekisi han
aNatun aGot.”




Sadareh aMeri ile mahat, inad vi lan
nabiltivile sua a Jutea, naut enan toban
vehuh. Nabon tobar naut enan evi lohoim
siSekariah, ike, “lvol,” ma

aElisapet. Nabon
aElisapet tosasalon
han na-ke-ivol-an san,
anatun ekurkur len
nabshavun, ale
aElisapet epul han
aNunun aGot.



Beti ikai habat ke, “AGot igol navoian van
han gaiug sahor alatpshavut, igol
navoian am van han
anatum gabipasi.”




Napasian siYesu Kristo
evisi magegali. Anan aYesu,
aMeri ikel gati ke tilah mai
adosef, be a tahw han
arbibon, isabi ke etian,
aNunun aGot togole.
Husur ke ahavut san,
adosef tovi
navanuan tonor,
nabon tosasalon han aMeri
totian, ematahun bigol
nahurun aMeri bisa, na isab
sahoti len nsanauan san ke
terin aMeri, be ematahun
avan ideh belaboii.




Nabon tonau natgalenan sal, anel sua siNasub evisi
hani len nababer. |ke, “Josef anatun uluman siTevit,
sagematahw han gabesahar aMeri han
bevi asoam, bathut natstal totian hani,
aNunun aGot gatolavi maii. Alitenan
dereh tipas anatun uluman balai, ale -
gerin nahasan aYesu lan, husur gai

tilav kuv nsvanuan san gail dan ,
nasaan salit balai.” ( A




Nabon aJosef tolele, igol nasa anel siNasub tokel
maii. Esehar aMeri tovi asoan be sagol naitian mai
van vabar nabon topas anatun uluman
sua. AJosef erin nahes Yesu lan.




Len nabon galenan Sisa Aukustus ikel buni ke, tikad
napurunan han navanuan pisi lototoh len navelan alat
a Rom. Ale galit pisi lovi
lan naut salit matmat han
labitos gat
nahasalito.




Na aJosef am erin naut a Nasaret a Kalili ale evi
Petlehem a Jutea lotokisi han nabiltivile siTevit, husur
gai esua len napasusan
siTevit. Gai mai aMeri,
tokel gati ke
arbilah, arovi
Petlehem han




Nabon artotoh len
naut a Petlehem,
aMeri ipasus.




Ipas ahai a mo san tovi uluman. Erun gole han
nahudhukaliko gail. Erini ipat len naut nehanan
sinarivatavat gail husur nahotel

epul varirihit pisi. e




Len mariug enan ikad alatevis lotosuh len namarireu
gail, lotokatkata teban navashasipsip papadan han
naut a Petlehem. Nabon lototoh
magenan, anel siNasub
+ L evisi han
+ galito mai

[ Namoanas

siNasub

emias galito

ale lomatahw,
lominminikot.



Ris anel tokel mai galito ke, “Samtematahw, husur
nukad na-kel-uri-an tovoi bigol navanuan pisi
labikemkem masuv. Bathut damanai
len nabiltivile siTevit lupas
+ + L natatai sua
+ bilav kuv

= NnasSaan

samito, gai

evi aKristo,

s
Nasub, aGot /
totabtabuh lan.”



“Egai natit matberis laboii lan, ke: dereh mitisab natatai
lotorun gole han nahudhukaliko gail topat len naut
nahanan sinarivatavat.”




Veha-sua nai ikad nabiltiluvoh han anel han neamav
lototah maii, lotoputsan aGot ke,

“Nalotuan van han aGot toyalyal buni, m
mai len navile a pan,

natemat van han

navanuan pisi,

navoian siGot
topat len galito.”



Nabon anel gail lotorin galito han
labetalmam vi lan nemav, navanuan
nasipsip lukel mai galit gabag ke, “lvoi ke
datevi Petlehem han datberis nategai

tovisi, Nasub tokele mai
4 |

gidato.”

Na lusavsavut van, lusab aMeri mai
adosef, mai amas topat len naut neahanan
sinarivatavat. Nabon lotorisi tonon, lukel
ur nasa anel tokel husur natstai enan.

'



Husur nabon
lotopas aYesu len
naut a Petlehem a
Jutea, len nabon
aHerot tovi

kin,







Beti aHerot igol nabonbonan
tosusuah mai alaluman
namitisau han nameso.

Eus galit han nabon mai
namityal nameso tovisi ale
lukele. Esavat galit vi
Petlehem ale ike, “Mitivan,
don vahvahur natatai.
Nabon matbisabi, kel uri mai
ginau han ginau am nabivan
valotu hani.”




Nabon lotosasalon han nakin tonon, lorin naut enan,
ale nameso lotorisi nabon tovisi, ell a mo han galito
van vail mahat han naut natstai

totoh lan.




Nabon lotobis lohoim loris alarminan, aMeri mai
natatal, ale lotenedur, lulotu hani, ale losanav
g han naviolan salit han labeviol mai

i

a5 natatai han nagol, nafrankinsens

mai namar. Nabon lotoke livan,
& aGot ikel nalslegauan mai galit |
‘ P len nababer ke _
| :

saletalmam van han

aHerot, na lotalmam
vi lan nakantri salit

Nabon alaluman namitisau
han nameso lotovan tia, anel
sua siNasub evisi han aJosef
len nababer ike, “Gile mahat,
sahar alarminan, gam vi ljip,
ale toh el vir nabikel mai

gaiug han gabetalmam, A
husur aHerot dereh |
teksta don amas han g,/
bigol bimat.”

'



Na aJosef ile mahat, esahar
alarminan len mariug ale
erin naut enan vi ljip. Itoh el
van vabar namatan siHerot.
Imagenan, nasa Nasub
aGot tokele isarpoh, len
nabunon ahai kelkel ur
Ike, “Nokis anatugw
uluman dan naut a ljip.”

Nabon aHerot tonau laboli ke
alaluman namitisau han
nameso lotogarasi, nalon
Ipanpan masuv vasa.




Esavat alaluman han labigol
alathutai pisi, nadam halit
toru vi pan, labimat len naut
a Petlehem mai naut gail
lotodar visi. Natenan inor han
namityal tosabi len alaluman
namitisau han nameso.




Nabon aHerot tomat tia, anel

[=8 sua siNasub evisi han aJosef

len nababer len naut a ljip
toke, “Gile mahat, sahar

alarminan, gevi lan naut a

Israel, husur alat lotodon
natatai han labigol

. bimat, lumat tia.”



Avil nabon tosasalon
hani ke aArkelaus

tovi kin, tolav namilen )
aHerot tovi ateman, L

Jutea, ematahw han
bivan ei. Nabon aGot tokel

nalalegauan maii len nababer,
erin naut enan, evi Kalili.

Ibar navile sua,

a Nasaret, ale itoh ei. Beti nasa
ahai kelkel ur galil lotokele isarpoh ke,

“Lekisi han auleNasaret balai.”



Bathut aGot elemas bun navile a pan
maiegai ke: eviol han aNatun tosua
sabon han avan ideh berin nalon
bidan lan, asike, asike imasig be
dereh tikad neamauran
vi sutuai.




Rom 3:23
husur navanuan pisi lugol nesaan, na lutoh a tut, a tut
masuVv dan aGot, lasanor kasi han labibar nayalyalan san.

Rom 6:23
Husur napurpuran han nasaan evi namatan, avil len
aKristo aYesu, aMasta sidato, na-viol-kemas-an siGot evi
namauran vi sutuai.

Nalpru gail 9:27
Ale gidat dattovi vanuan, aGot erin nabon tonor han gidat
visusua datbimat. Len nabon enan dereh dateil len nahon
aGot len nakotan san.




Efesus 2:8,9
Ale igol imasil maiegai: Len navoian aGot toviol kemas
hani, ilav kuv gamito dan nasaan samito nabon mattorin
nalomit len aYesu. Gamit matsagol natideh han
matbimakuv, evi naviolan siGot. Datodadas datbigol
natideh han datbikad na-lav-kuvi-an dan nasaan sidato.
Imaienan han asike datbelsboi datbipatpat gidat mahat lan.

Rom 10:9,10
Nasoruan imaiegai ke: Gabikel koti len nabunom ke, aYesu
evi Masta, mai gebedalomi len nalom ke, aGot igol aYesu
Ile mahat dan namatan, dereh aGot tilav kuv gaiug dan
nasaan sam. Husur len nadalomian enan dattokade len
nalodato, aGot erini ke datunor len nahon. Ale len
na-kel-koti-an enan dattokele len nabunodato, aGot ilav
Kuv gidat dan nasaan sidato.




Jon 3:16,17
“Bathut aGot elemas bun navile a pan maiegai ke: eviol
han aNatun tosua sabon han avan ideh berin nalon bidan
lan, asike, asike imasig be dereh tikad namauran vi sutuai.
Husur aGot sasavat aNatun vi lan navile a pan han berini
ke lipanis sil nesaan salito, be han ke, len aNatun,
aGot bilav kuv galit dan nesaan salito.

1 Jon 5:11-13
Na-kel-koti-an imaiegai ke: aGot eviol han namauran vi
sutuai mai gidat tia ale nekadun nemauran enan evi
aNatun uluman. Alat lotokad aNatun aGot len nalolito,
lukad nemauran enan; ale alat lesekad aNatun uluman
aGot len nalolito, lumabe? Lasakad namauran enan. Nutos
natgalenan van han gamit mattorin nalomito len nahasan
aNatun aGot han matbelaboii ke mattokad
namauran vi sutuai.

